Fikiran Islam:

Persoalan Negara:

Persoalan negara adalah suatu
persoalan sulit, berat dan
berliku-liku. Dalam membicarakan
persoalan negara mahu tidak
mahu kita harus berhadapan
dengan tiga pokok persoalan

iaitu:

(1) Kebangsaan. (2) Kekuasaan

negara. (3) Agama.

Sebelum kita kemukakan bentuk

negara yang dituju oleh Islam,
maka terlebih dahulu kita bicarakan
ketiga-tiga pokok soal kenegaraan
yang tersebut di atas, pada garis
besarnya.
1. Kebangsaan

Sudah hampir dua ratus
tahun lamanya persoalan kebangsaan
ini menjadi ramai dipersoalkan
oleh masyarakat dunia. Iaitu dari
sejak Revolusi Perancis
tahun 1789 sampai sekarang,
dan juga sudah puluhan bahkan

ratusan ahli-ahli falsafah kebangsaan

yang mengemukakan pendapat-pendapat mereka

dalam persoalan tersebut, di mana

mereka saling memperkuat atau

sebuah negara Islam. — Pengarang.

(Oleh: Abdul Kahar Muzakkar)

sebaliknya mengkritik dan membantah
pendapat di antara satu sama lainnya.
Umpamanya Ernest Renan, Lothrop
Stoddard, Salvador de
Madariaga, Carlton-Hayes,
José Ortega Gasette, Franz
Oppenheimer, Otto Bauer, John
Stuart Mill dan lain-lainnya,
termasuk juga Napoleon,
Bismark dan Sukarno
di Indonesia, mencuba memecahkan
dan memberi definisi dalam
persoalan kebangsaan itu.

Akan tetapi ternyata bahawa
persoalan itu tidak pernah
selesai di dalam sesuatu
pembicaraan menyebabkan “kekerasan
senjata” yang selalu naik
menjadi hakim tertinggi dalam

persoalan itu.

Dengan mengecualikan jumlah yang

sedikit, maka pada umumnya

pendekar-pendekar kebangsaan berpendapat

syarat-syarat berdirinya satu bangsa
ialah persamaan sejarah,

kebudayaan, peradaban dan bahasa

dari golongan bangsa-bangsa yang bergabung

menjadi satu bangsa.

11

Bentuk Negara Khalifah Dalam Islam

Memandang kepada pentingnya masalah pembentukan sesebuah negara Islam diketahui oleh orang-orang
Islam, maka makalah ini kami siarkan melalui sedutan dari sebuah buku yang bernama:
“Catatan Batin Pejuang Islam Revolusioner” — jilid 3 — buah pena Tuan Abdul Kahar Muzakkar
seorang pejuang Islam yang bercita-cita besar untuk menegakkan sebuah negara yang berdasar Islam tulen

di Sulawesi Indonesia. Ikutilah fikiran yang dikemukakan oleh beliau mengenai cara-cara pembentukan

Pendapat seperti di atas ini
tidak dapat kita benarkan (terima)

sebab tidak beralasan dan

bertentangan dengan kenyataan. Membenarkan

pendapat seperti di atas ini

bererti akan memaksa dan menyusahkan
kedudukan beberapa bangsa di muka
bumi ini, umpamanya Inggeris,
Amerika Syarikat, Kanada,

Australia, New Zealand dan

sebagainya, diharuskan oleh

pendapat itu untuk menjadi

satu bangsa dalam kebangsaan

Inggeris.

Demikian halnya atas bangsa-bangsa

Eropah, Asia dan Afrika yang
mempunyai persamaan sejarah
(di masa lalu), kebudayaan,
peradaban, bahasa dan letak
geografi, kesemuanya itu
diharuskan (secara terpaksa)
menjadi suatu bangsa dalam
kebangsaan Eropah, kebangsaan Asia
dan kebangsaan Afrika.

Demikian kehendak (tujuan)
dari pendapat itu, yang sama
sekali tidak boleh dipertanggung-

jawabkan.



Salah seorang filsuf
kebangsaan yang membantah dan menolak
pendapat tersebut ialah Salvador
de Madariaga (Sepanyol) dengan
mengatakan:

“History, geography, re-
ligion, language, even the
common are will not enough
to define a nation. A nation
is a fact of psychology.”

Pendapat Salvador de Mada-
riaga tersebut di atas, sebahagian
daripadanya kita benarkan dan
sebahagian lainnya kita bantah,
kita sangkal dan kita tolak.

Pendapat Salvador de Mada-
riaga yang menyatakan bahawa sejarah,
geografi dan bahasa, tidak
cukup kuat untuk dijadikan
alasan perumusan menetapkan
syarat-syarat berdirinya satu bangsa
dapat kita benarkan.

Akan tetapi sangkalan dan
penolakan Salvador de Mada-
riaga bahawa agama tidak mempunyai
kekuatan pengaruh dalam perumusan
berdirinya satu-satu bangsa, dengan
tegas tandas kita sangkal, kita
tolak dan kita nyatakan bahawa
tidak dengan pengaruh ajaran agama
maka tidak ada satu bangsa yang
dapat berdiri kekal di muka bumi
ini.

Agama mempunyai ikatan
persatuan semangat manusia.

Agama mempunyai ikatan

persatuan jiwa manusia.

Agama mempunyai ikatan

persatuan rohani manusia.

Agama mempunyai kekuatan moral

yang mendorong kepada manusia untuk
hidup bersama, berkenal-kenalan dan
berkasih-kasihan. Dan kerana itu

hanyalah agama satu-satunya yang menjadi
syarat mutlak berdiri tegaknya

sesuatu bangsa.

Di sinilah terletaknya kekeliruan,
kekurangan, kelemahan dan kegagalan
para ahli fikir Barat dalam
usahanya yang sesia selama ini
mencari “definisi kebangsaan”
dengan menyisihkan agama daripada
pemerintahan.

Di sinilah pula letaknya kebenaran,
keluhuran dan keunggulan Islam
dalam persoalan kebangsaan itu yang
langsung digariskan oleh Tuhan
dalam kitab suci al-Qur’an
tersebut di dalam strat al-Hujurat
ayat (13) iaitu:

1. Manusia berasal dari
satu keturunan bangsa manusia
(Adam dan Hawa").

2. Manusia harus hidup
bebas merdeka dalam lingkungan
golongan bangsa, suku dan puaknya
sendiri-sendiri.

3. Manusia diwajibkan oleh
Tuhan untuk hidup rukun
damai, berkenal-kenalan dan
berkasih-kasihan di antara satu sama

lain.

4. Manusia diwajibkan oleh
Tuhan supaya tunduk, taat,
percaya dan takwa kepada Tuhan
yang Maha Esa.

Pokok persoalan kebangsaan
manusia yang tersebut di atas ini
dengan tegas menekankan bahawa tidak
dengan agama, tidak dengan jalan
takwa kepada Tuhan Yang Maha Esa,
manusia tidak boleh kekal hidup
di dalam keadaan rukun damai dan
bersatu dalam satu ikatan
kebangsaan.

Buktinya, ialah bangsa Arab yang
terdiri dari puluhan suku
bangsa di zaman Jahiliah sebelum
Islam, tidak pernah bisa (boleh)
hidup rukun damai dan
bersatu padu, akan tetapi
sesudah [slam datang bangsa itu
menjadi umat yang hidup rukun
damai, bersatu setia dalam Islam.
Bukti yang lain sebaliknya, apakah
sebab perpisahan antara Amerika
Syarikat dari kerajaan Inggeris??
Apakah sebab perpisahan antara
Belanda dan Belgium??? Apakah
sebab perpisahan antara Korea
dan Jepun??? Apakah sebab
perpisahan antara India dan
Pakistan??? Apakah sebab
perpisahan antara Kemboja,

Laos, Vietnam Selatan dan Vietnam
Utara dari bangsa Kesatuan
Indochina???

Dan adakah seorang ahli ramal



pada masa sekarang yang berani
meramalkan betapa pertumbuhan
semangat kebangsaan di Indonesia dan
Filipina di masa datang???
Itulah sebabnya maka sejarah,
geografi, kebudayaan, peradaban
dan bahasa didudukkan oleh Islam
sebagai syarat kedua dan
syarat yang tidak selalu menentukan
keharusan berdirinya satu bangsa.
Islam berkata: bahawa tidak
dengan agama, tidak dengan takwa
kepada Tuhan Yang Maha Esa, tidak
dengan kepercayaan kepada Tuhan
Pencipta alam semesta, yang hanya
satu, maka di muka bumi ini
bukan hanya ratusan bangsa dan
negara kebangsaan yang harus
berdiri, akan tetapi ribuan,
bahkan puluhan ribu bangsa dan
negara kebangsaan yang harus
didirikan, menurut banyaknya golongan
bangsa dan puak bangsa manusia
yang ada di muka bumi ini.
Kita tidak termasuk di dalam
golongan ahli fikir tukang ramal,
tetapi ada suatu catatan sejarah
yang perlu kita titikkan di sini,
ialah catatan sejarah hidup
bangsa Amerika Syarikat, sebagai
bangsa campuran yang terdiri
daripada berbagai-bagai “rumpun bangsa”
yang berkedudukan sangat indah dan
elok dalam pandangan semua
orang yang dewasa ini menduduki
tingkat penghidupan kelas satu
di dalam segala segi kemajuan

(kecuali agama), adalah sangat

mungkin dan tidak mustahil

bahawa dalam pertumbuhan hiudp
bangsa Amerika Syarikat di masa datang,
yang lebih maju dari sekarang,
kedudukan bangsa Amerika Syarikat
yang indah dan elok itu kembali

akan digoncangkan, digegarkan dan
dikacaukan oleh kehidupan semangat
golongan bangsa yang ada dalam lingkungan
bangsa Amerika Syarikat tidak

lekas berkenalan dan berjabatan

tangan dengan Islam. (Maaf beribu
maafl).

Dalam usaha membentuk
“negara”, Islam mengakui dan
membela kehidupan bangsa, membela
kehidupan suku bangsa dan
puak manusia...akan tetapi
Islam tidak gila semangat
kebangsaan, Islam tidak mahu dan
tidak suka mendudukkan “asas
kebangsaan” sebagai “dasar
negara”, sebab Islam tahu bahawa
semangat kebangsaan yang tidak
ditonton (dipandu) oleh ajaran
agama adalah semangat kerusuhan,
semangat kekacauan, semangat
peperangan dalam bentuk yang nyata yang
tidak habis-habisnya.

Demikian inilah alasan Islam
dalam perjuangan hidupnya
membentuk negara, di mana Islam
berpandangan mutlak bahawa
pembentukan negara wajib
didasarkan atas “dasar agama”

dan bertegas menolak “dasar

kebangsaan” sebagai dasar negara.
Islam berkeyakinan penuh bahawa
hanyalah agama satu-satunya yang dapat
menanam dan memelihara semangat
persenyawaan, jiwa persaudaraan,
jiwa perdamaian dan perasaan
kasih sayang di kalangan manusia.
Islam menyatakan dengan tegas bahawa
semangat kebangsaan tanpa agama adalah
semangat yang tidak mempunyai kekuatan
apa-apa, yang sewaktu-waktunya dapat
berubah menjadi nafsu
penjajahan, pindasan dan
kezaliman.
Islam sebenarnya tidak menolak
semangat kebangsaan, Islam tidak
anti semangat kebangsaan, bahkan
Islam sebaliknya, malahan memupuk
kehidupan semangat kebangsaan itu
atas dasar hidup agama dengan
sekukuh-kukuhnya.
Islam tidak menolak negara
kebangsaan, akan tetapi negara
kebangsaan yang dibenarkan dan yang
dikehendaki oleh Islam ialah
negara kebangsaaan: Shu ‘Giban wa qaba’ila
li ta ‘arafii.
laitu negara kebangsaan beragama.
Negara kebangsaan persatuan.
Negara kebangsaan persaudaraan.
Negara kebangsaan yang takwa kepada
Tuhan.
Negara kebangsaan yang hidup
di atas landasan hidup agama,
di mana agama didudukkan sebagai
“dasar negara”, agama menjadi

titik persatuan segenap golongan



bangsa dalam negara, dan bukan

semangat kebangsaan paksaan dan

perkosaan yang dijadikan “dasar

negara totaliter.”

Kesimpulannya bahawa bukan bangsa

dan semangat kebangsaan yang harus

dipuja dan dipertuhan dalam

kehidupan bangsa dan negara, akan

tetapi agama yang mempertalikan

hasrat untuk hidup bersama

dan rukun, agama yang mempertalikan

semangat persatuan dan

persaudaraan, agama yang mempertalikan

semangat cintakan bangsa dan

tanah air, agama yang mempertalikan nyawa,

jiwa dan roh persatuan

di kalangan manusia itulah yang wajib

ditegakkan menjadi dasar pokok

utama dalam kehidupan bangsa dan

negara.

Dengan mendudukkan agama dalam

negara sebagai “dasar negara”

maka terbukalah pintu lebar bagi

semua bangsa manusia di seluruh

dunia untuk bersama-sama menggalang

(menegakkan) dunia persatuan, dunia

damai, dunia persaudaraan dan

dunia Islam...in sha’a Allah!.

Sebaliknya jika agama dilemparkan

dari segala urusan hidup

negara, maka krisis moral,

peperangan, segala macam kejahatan

dan kekacauan, terus-menerus

akan menguasai masyarakat dunia,

dan siapa tahu Hari Kiamat

sudah dekat.

(Bersambung)

Tuan Syed Nasir bin Ismail Pengarah Dewan Bahasa dan Pustaka sedang berucap di dalam

majlis pembukaan genap 10 tahun Dewan Bahasa dan Pustaka pada 27 Julai 1967 yang lalu.

